
126 UM KENNSl.UliÓK í SÖNGFRÆÐI.

3. Bref kirkju- og kennslustjórnarinnar til stiptamt- 
mannsins og biskupsins yfir Islandi, um kennsln- 
bók í söngfræöi.

Með bréfi, dagsettu 17. nóvbrm. f. á., hafið þér, herra stipt- 
amtmaður, og þér, háæruverðugi herra, sent hingað bænarskrá, 
þar sem söngkennari við liinn lærða skóla í Beykjavík, organleikari 
Pétur Guðjolinsen, heíir sókt um 80 rd. styrk, sem endurgjald fyrir 
kostnað við prentunina á íslenzkri kennslubók í söng, eða leiðarvísi 
við söngkennslu, sem hanu hefir gefið út; hafið þér mælt fram 
með þessu af því, að hið opinbera liafi endranær veitt styrk til 
þess að gefa út íslenzkar kennslubækur, bæði með þvi að veita 
höfundunum þóknun, og með því að láta prentsmiðju landsins 
prenta bækurnar á siun kostnað; þér færið og til, að sækjandi 
hafi sýnt, að honum sé mjög annt um kennslugrein sína, með því 
að gefa út bók þessa á sjálfs síns kostnað, án þess að sækja um 
slíkan styrk fyrirfram, er þér þá munduð iiafa mælzt til að 
hann fengi.

Útaf þessu gefst yður til vitundar, yður til leiðbeiningar og 
svo þér birtið það, að þó eigi virðist geta verið þörf á slíkri bók 
við söngkennsluna í skólanum, hefir stjórnarráðið samt, sökum 
þess, að bókin að öðru leyti mundi geta gjört gagn, veitt sækjand- 
anum 50 rd. þóknun, og veitum vér yður myndugleika til, að 
láta borga þessa upphæð af því fé, sem veitt er með fjárhags- 
lögunum 20. gr. VT. C.

4. Bréf dómsmálastjórnarinnar til stiptamtmannsins yfir 
Islandi, nm sending- liinna dönsku Lagatíöinda og 
stjórnartíðinda.1

Jafnframt og vér gefum yður, herra stiptamtmaður, til vit- 
undar, að póststjórnin, samkvæmt lögum 25. júní f. á. og til-

') Meb bréfi s. d. voru hinum amtraönnunum send hvorutveggju tífeindiu.


